
MATEMATIKA FANIDA 

QOLDIRGAN MEROSI

Toshboyeva Nargiza Yo‘ldashevna
“University of business and science” nodavlat oliy 
ta’lim muassasi matematika fani o‘qituvchisi

Tursunova Nigora Ulug‘bek qizi
“University of business and science” nodavlat oliy 

ta’lim muassasi matematika fani o‘qituvchisi

Annotatsiya: Ushbu maqolada buyuk Qumusiy olim Abu Ali Husayn ibn Abdulloh ibn Sinoning asarlari, matematika faniga 
qo‘shgan hissasi, uning geometriya va arifmetika yo‘nalishlaridagi kitoblarida toq sonlarning kvadratlarini aniqlashga oid 
ma’lumotlar yoritilgan.

Kalit so‘zlar: matematika, geometriya, arifmetika, son, chiziqlar, burchaklar, tekisliklar, uchburchaklar, sirkul yordamida 
yasashlar, to‘rtburchaklar, doiralar, ko‘pburchaklar, hajm, yuza, diagonal.
Abstract: This article presents the works of the great Persian scholar Abu Ali Husayn Ibn Abdullah Ibn Sina, his contri-
butions to mathematics, and information about determining the squares of odd numbers in his books on geometry and 
arithmetic.

Key words: mathematics, geometry, arithmetic, numbers, lines, angles, planes, triangles, constructions using a com-
pass, rectangles, circles, polygons, volume, area, diagonal.
Аннотация: В данной статье представлены труды великого кумузийского учёного Абу Али Хусейна ибн Абдал-
лаха ибн Сины, его вклад в математическую науку, а также информация о вычислении квадратов нечётных чисел 
в его книгах по геометрии и арифметике.

Ключевые слова: математика, геометрия, арифметика, число, линии, углы, плоскости, треугольники, построения 
с использованием циркуля, прямоугольники, круги, многоугольники, объём, поверхность, диагональ.

KIRISH
O‘rta Osiyolik buyuk allomalar merosining umuminsoniy xarakteri, insoniyat yaratgan sivilizatsiyaga 

qo‘shgan hissasi, Uyg‘onish davri ilm-fani va madaniy yuksalishlar davrida qilgan kashfiyotlari, bashariyat 
uchun qanchalik muhim ekani hammamizga ma’lum. Shunday allomalarimizdan biri – IX–XII asrlar musulmon 
Sharqi, xususan, Markaziy Osiyo xalqlari tabiiy-ilmiy va ijtimoiy-falsafiy fikrlarining rivojiga o‘zining buyuk 
hissasini qo‘shgan qomusiy olimlardan biri – Abu Ali Husayn ibn Abdulloh ibn Sinodir(980–1037) [3].

MAVZUGA OID ADABIYOTLAR SHARHI
Abu Ali ibn Sino ham boshqa zamondosh qomusiy olimlar singari matematika, astronomiya, fizika, kimyo, 

biologiya, tibbiyot, dorishunoslik, fiziologiya, falsafa, filologiya, adabiyot, ta’lim-tarbiya sohalarida ijod etgan 
va dunyoga mashhur yirik asarlar meros qoldirgan olimdir. Ibn Sino jami 450 dan ortiq asarlar yaratgan bo‘lib, 
bizgacha faqat 242 tasi yetib kelgan. Shu 242 asardan 80 tasi falsafa, ilohiyot va tasavvufga tegishli, 43 tasi 

tabobatga oid, 19 tasi mantiqqa, 26 tasi psixologiyaga, 23 tasi tibbiyot ilmiga, 7 tasi astronomiyaga, 1 tasi 
matematika, 1 tasi musiqaga, 2 tasi kimyoga, 9 tasi etikaga, 4 tasi adabiyotga va 8 tasi boshqa olimlar bilan 
bo‘lgan ilmiy yozishmalarga bag‘ishlangan.

Abu Ali ibn Sino shu darajaga yetgunga qadar o‘z davrining barcha ilg‘or ta’limotlarini, xususan, qadimgi 
Hind, Yunon, o‘rta asr arab, Uyg‘onish davri Markaziy Osiyo ilmiy merosi bilan chuqur tanishadi, ularni o‘z 
dunyoqarashida umumlashtiradi. U o‘zidan oldin o‘tgan Sharq olimlari – vatandoshlari al-Xorazmiy, al-Kindiy, 
ar-Roziy, Forobiy asarlari bilan birga yunon olimlari – Galen, Gippokrat, Yevklid, Arximed, Pifagor, Porfiriy, 
Platon, Aristotel asarlarini ham chuqur o‘rganadi. Ayniqsa, Forobiyning asarlari uning falsafiy va ijtimoiy qarash-
lariga katta ta’sir ko‘rsatadi.

Matematika sohasida Ibn Sino Yevklidning “Negizlar” kitobini qayta ishlab, unga sharh va to‘ldirishlar kiritdi, 
geometrik o‘lchamlarga arifmetik terminologiya qo‘lladi, “son” tushunchasi doirasini “natural son”dan ancha 
kengaytirdi.

TADQIQOT METODOLOGIYASI
Mazkur tadqiqotda tarixiy-komparativ yondashuv asosida Abu Ali Ibn Sinoning matematika faniga qo‘shgan 

hissasi tahlil qilindi. Metodologik jihatdan ilmiy-adabiy manbalarni tizimli o‘rganish, kontent tahlili, tarixiy hujjatlar 
asosida faktlar va g‘oyalarni saralash usullari qo‘llanildi. Ibn Sinoning “Kitob ash-Shifo”, “Kitob an-Najot” kabi 
asarlaridagi matematik tafakkurga oid qarashlari, arifmetik va geometriya bo‘yicha mulohazalari asos sifatida 
tanlandi. Tadqiqot davomida uning ishlari hozirgi zamonaviy ilm bilan solishtirilib, ularning ahamiyati, ilmiy 
asoslari va davomiyligi aniqlashtirildi. Tahlilda sifatli yondashuv asosida mavjud ilmiy maqolalar, tarixiy hujjatlar, 
sharq mutafakkirlarining asarlari ham o‘rganilib, uzviy bog‘liqlikda tahlil qilindi.

TAHLIL VA NATIJALAR
Abu Ali Ibn Sinoning matematika sohasidagi eng muhim natijalaridan biri ulkan ensiklopedik asar – “Kitob 

ash-shifo” kitobida yoritilgan bo‘lib, bu asar to‘rt qismdan iboratdir, uning bir qismi matematikaga bag‘ishlangan. 
U matematikaning bir sohasi sifatida astronomiya va musiqani ham kiritadi. Abu Ali Ibn Sino matematikaning 
asosan ikkita sohasi – geometriya va arifmetika bo‘limlariga hissa qo‘shgan. Geometriyani u geodeziya, kine-
matika, gidrostatika va optikaga ajratadi. U o‘z asarida geometriyani Yevklid geometriyasiga asoslangan holda 
yoritadi. Ibn Sino bu asarida geometriyani aksiomalardan deduktiv tizim sifatida taqdim etmagan, biroq boshqa 
olimlar singari Yevklidning beshinchi postulatini isbotlashga harakat qilgan. Buyuk mutafakkir olim geometri-
yaning quyidagi bo‘limlarini – chiziqlar, burchaklar va tekisliklar; uchburchaklar; sirkul yordamida yasashlar; 
to‘rtburchaklar va uchburchaklar; doiralar; ko‘pburchaklar hamda hajm va yuza haqida o‘z asarida yoritgan [8].

Abu Ali Ibn Sino o‘z kitobida arifmetikani yettita bo‘limga bo‘lgan. Birinchi bo‘limida umumiy tavsiyalar, 
raqamlarning xossalari keltirilgan va sonlarni juft va toq sonlarga ajratadi. Ikkinchi bo‘limda juft raqam ta’rifi, 
juft-juft sonlar, juft-toq sonlar haqida yoritgan. Uchinchi bo‘limda toq sonlar va ularning uch shaklda bo‘lishi 
hamda tub sonlar keltirilgan. To‘rtinchi bo‘limda bo‘linish xossalari, tenglik va tengsizlik tushunchalari haqida 
bayonot bergan. Beshinchi bo‘limda “ortiqcha”, “yetarli emas” hamda katta-kichik munosabatlari haqida fikr 
yuritgan. Oltinchi bo‘lim murakkab sonlarga bag‘ishlangan. Yettinchi bo‘limda murakkab sonlar va katta-kichik 
munosabatlarga oid misollar keltirilgan [2]. Shuningdek, 2×2 va 3×3 jadvallar yordamida toq sonlarning kvadrati 
va boshqa darajalari haqida ham yoritgan [1].

Ibn Sinoning toq sonlardan tuzilgan 5×5 jadvalida 5 ning darajalarini diagonal bo‘yicha qo‘shib, quyidagicha 
ifodalaydi.

1-misol
9 7 5 3 1

19 17 15 13 11
29 27 25 23 21
39 37 35 33 31
49 47 45 43 41

Toq sonlardan tuzilgan jadvalni bosh diagonal bo‘yicha qo‘shamiz 9+17+25+33+41=125=53
Ikkinchi diagonal bo‘yicha qo‘shamiz 
1+13+25+37+49=125=53
Jadvaldagi barcha toq sonlarni qo‘shamiz 
1+3+5+7+9+11+13+15+17+19+21+23+25+27+29+31+33+35+37+39+41+43+45+47+49=625=54 

Toq sonlardan tuzilgan 2x2 jadvalda 2 ning darajalarini ifodalagan
3 1
7 5

Diagonallar bo‘yicha qo‘shamiz 3+5=23 =1+7, 
Jadvalni hamma sonlarini qo‘shamiz 1+3+5+7=24 [1].

XULOSA
Abu Ali Ibn Sino nafaqat tibbiyot ilmida yuksak mahoratga erishgan, balki aniq fanlar va tabiiy fanlar rivojiga 

ham ulkan hissa qo‘shgan buyuk olimdir. U arifmetika yo‘nalishida sonlarning kvadratlarini hisoblashda jadval-
lardan foydalangan, sonlarning bo‘linish alomatlarini keng yoritgan hamda bu masalalarni o‘zining kitoblarida 
bayon etgan buyuk qomusiy mutafakkirdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

